
ANEXO A MEMORIA XUSTIFICATIVA 

INFORME XUSTIFICATIVO. 

Correccións realizadas no documento de Aprobación 

Provisional PXOM á vista do Informe en materia de 

costas ao PXOM de O Grove da Dirección Xeral de 

Urbanismo (Xunta de Galicia) de 13/05/2025

1. OBXECTO 

 
O presente Informe xustificativo ten por obxecto sinalar de xeito pormenorizado a subsanación das 
cuestións sinaladas no Informe favorable da Dirección Xeral de Urbanismo, dependente da Consellería 
de Medio Ambiente, territorio e Infraestrutura da Xunta de Galicia, de data 13/05/2025 con número de 
referencia SAIS-A-PO-13/264. 
 
 
 

2. ANÁLISE DO INFORME E CORRECCIÓNS 
 
 

1. Zona de influencia  
 
1.1. En cumprimento do sinalado no artigo 30 da Lei 22/1988, do 28 de xullo, de costas, o apartado 2.7.6 
da memoria xustificativa do PXOM contén o cálculo da densidade media ponderada (m2/m2) dos sectores 
de solo urbanizable. Ese cálculo realízase tendo en conta a edificabilidade media ponderada pola 
superficie de cada un dos ámbitos, resultando 0,52072 m2/m2. O PXOM asígnalle aos ámbitos de solo 
urbanizable residencial unha edificabilidade de 0,50 m2/m2 (SUB-R.01, SUB-R.02, SUB-R.03); aos 
urbanizables terciarios unha edificabilidade de 0,45 m2/m2 (SUB-T.01, SUB-T.02); e ao de uso industrial 
de 0,75 m2/m2 (SUB-I.01). 
 
Porén, non se ten en conta no dito cálculo o solo urbanizable SUB-R.04, que carece da correspondente 
ficha e que tamén deberá cumprir as condicións sinaladas. A disposición final da normativa establece, 
en relación ao SUB-R.04, como planeamento incorporado (API -11) o Plan Parcial e de urbanización da 
finca “Correira” Urbanización “Balea Marítima”, aprobado definitivamente o 22/01/1976 pola Comisión 
Superior de Urbanismo de Galicia. Á vista de que este ámbito se incorpora ao PXOM coa clasificación 
de solo urbanizable, aplicaráselle o establecido para os solos urbanizables na zona de influencia. 
 
 
XUSTIFICACIÓNS E CORRECCIÓNS 
 
No documento para a Aprobación Inicial do PXOM incorporábase o actual ámbito sinalado como API-11 
como ámbito de Solo Urbano Non Consolidado (SUNC-8/3) remitido ao APD-01 por canto tal e como se 
sinalaba na ficha correspondente :  

“Coincide basicamente co ámbito do proxecto de Plan Parcial e de urbanización da finca “Correira” 
(Zona Residencial Balea-Marítima), aprobado definitivamente pola Comisión Superior de Urbanismo 
(C.P.U.) en sesión celebrada o 22/01/1976, estando pendente a aprobación do proxecto de 
compensación correspondente e do cumprimento dos deberes urbanísticos por parte dos propietarios. 
Presenta un baixo grao de consolidación (27,10%) con respecto á capacidade de vivendas previstas 
no Plan Parcial e un deficiente estado de urbanización. 
Corresponde coa delimitación do ámbito do PE-4 (Balea) definido nas antigas Normas Subsidiarias 
de Planeamento municipal de 1996, excluído o vixente dominio público marítimo-terrestre” 

 
E no apartado “Observacións” da ficha se sinalaba: 

“Dado que esta actuación urbanística procede dun planeamento de desenvolvemento aprobado con 
anterioridade a este Plan Xeral e en vigor, estando pendente da aprobación do instrumento de 
equidistribución e do cumprimento dos deberes urbanísticos correspondentes establecidos na 
lexislación, así coma á situación de existencia de obras de urbanización neste ámbito, considérase 
procedente o mantemento das condicións de ordenación establecidas en dito planeamento de 
desenvolvemento aprobado, que se recollen e expresan na ordenación definida neste Plan Xeral, 
cos necesarios axustes á cartografía actualizada. A localización e delimitación das dotacións 
públicas neste establecidas responde ás definidas no planeamento de desenvolvemento 
anteriormente aprobado e en vigor, excluído o actual dominio público marítimo terrestre.” 

Ámbito definido no Documento AI PXOM O Grove (2014) 

 
 
Ao adaptar o PXOM ás Normas técnicas de planeamento de Galicia, por Orde do 10 de outubro de 2019 
(DOG núm. 224 do 25/11/2019), que entraron en vigor o 25.05.2020, e aos criterios do Plan básico 
autonómico de Galicia (PBA), que foi aprobado polo Decreto 83/2018, do 26 de xullo; entendeuse como 
máis axeitado o seu tratamento como API coas características de Solo Urbanizable por canto o ámbito 
está parcialmente urbanizado e non acada as condicións para ser considerado como solo urbano 
consolidado como si acontece nos ámbitos desenvolvidos do Plan Parcial de A Toxa e incorporados 
como APIs). 
Procédese a incorporar no cálculo o SUB-R.04. 
 
Ao incorporar no cálculo da edificabilidade media ponderada o solo urbanizable SUB-R.04 a fin de 
garantir a viabilidade económica do PXOM resulta necesario incrementar o índice de edificabilidade do 
sector urbanizable industrial SUB-I.01. 
 
 
 
1.2. En todo caso e, cautela que aparece reflectida nas fichas correspondentes, agás en relación ao 
último ámbito sinalado no parágrafo anterior, o que deberá subsanarse. 

 
 

CORRECCIÓNS 
 
Na Disposición Final inclúense os APIs dentro dos cales está o API-11 (solo urbanizable SUB-R.04), e 
inclúese a expresión  “conforme ao artigo 30 da Lei de costas antes citado, na zona de influencia deberá 
evitarse a formación de pantallas arquitectónicas ou acumulacións de volumes”. 
 
 
 
1.3. Os seguintes ámbitos de planeamento remitido de solo urbano non consolidado, propostos no PXOM 
dentro da zona de influencia, deberán incorporar na ficha correspondente a cautela referida a evitar a 
formación de pantallas arquitectónicas ou acumulación de volumes: SUNC-01/1, SUNC-02/1, SUNC-
04/1, SUNC-07/1. (Tal cautela si figura referida nas fichas dos SUNC-06/1, SUNC-08/4 e SUNC-09/4). 

Asemade, o SUNC-05/1, emprazado na fronte da Praia do Hospital non conta con ficha que, dado o seu 
emprazamento, debe incorporar as cautelas requiridas para a zona de influencia. 
 
 
CORRECCIÓNS 
 
Incorpórase nas fichas sinaladas a cautela referida a evitar a formación de pantallas arquitectónicas ou 
acumulación de volumes: SUNC-01/1, SUNC-02/1, SUNC-04/1, SUNC-07/1. 
 
Así mesmo, incorpórase a ficha do SUNC-05.1 que por erro informático non estaba incorporada ao 
documento remitido.  
 
 
2- Servidume de protección e dominio público marítimo-terrestre 
 
Nos ámbitos afectados pola servidume de protección do dominio público marítimo-terrestre estarase ao 
disposto na LC e concordantes do seu Regulamento, así como na Lei 4/2023, do 6 de xullo, de 
ordenación e xestión integrada do litoral de Galicia (LOLGA).  
Pola súa banda, no artigo 523 da normativa do PXOM determínase a normativa de aplicación ao dominio 
público marítimo-terrestre (DPMT), incorporándose o indicado no informe emitido o 29/01/2014, previo á 
aprobación inicial, no referente á inclusión na normativa da referencia á Lei de Costas e ao seu 
Regulamento. En todo caso, esa regulación deberá completarse coa referencia á Lei 4/2023, do 6 de 
xullo, de ordenación e xestión integrada do litoral de Galicia (LOLGA) e matizarse o novo réxime de 
distribución de competencias en materia de costas para o outorgamento dos títulos no dominio público 
marítimo-terrestre, unha vez formalizado o traspaso de funcións e servizos da Administración do Estado 
á Comunidade Autonómica de Galicia en materia de ordenación e xestión do litoral nese ámbito. 
 
 
CORRECCIÓNS 
 
Incorpórase no artigo 523 da normativa do PXOM (normativa de aplicación ao dominio público marítimo-
terrestre [DPMT]), a referencia á Lei 4/2023, do 6 de xullo, de ordenación e xestión integrada do litoral 
de Galicia (LOLGA) e engádese o novo réxime de distribución de competencias en materia de costas 
para o outorgamento dos títulos no dominio público marítimo-terrestre. 
 
 
 
3- Réxime urbanístico do solo rústico de especial protección de costas (SRPC) 
 
De conformidade co previsto no artigo 34.2.d) da Lei 2/2016, do 10 de febreiro, do solo de Galicia, o solo 
rústico de protección de costas está constituído polos terreos situados fóra dos núcleos rurais e do solo 
urbano que se atopen dentro da servidume de protección do dominio público marítimo-terrestre 
establecida pola lexislación sectorial en materia de costas e os delimitados como áreas de protección 
costeira do Plan de Ordenación do litoral. 
 
Nos artigos 430 e 431 da normativa do PXOM recóllense as determinacións a aplicar ao solo rústico de 
especial protección de costas, delimitando os ámbitos afectados na serie de planos 02CL “Clasificación 
e categorización do solo”.  
En consecuencia, a definición do ámbito ao que se refire o artigo 430 da normativa, relativo aos terreos 
rústicos situados fóra dos núcleos rurais e do solo urbano que se atopen a unha distancia inferior a 200 
metros da ribeira do mar, non se corresponde co actualmente regulado na normativa urbanística, cuestión 
que cómpre ser corrixida. 
 
Doutra banda, no artigo 431, referido aos usos e actividades no solo rústico de protección de costas, 
deberá terse en conta que de conformidade co previsto na disposición transitoria segunda da Lei 4/2023, 
do 6 de xullo, de ordenación e xestión integrada do litoral de Galicia (LOLGA), relativa á aplicación 
transitoria do Plan de ordenación do litoral de Galicia, ata a súa revisión manterase o réxime xurídico das 
áreas de protección costeira, dos corredores e dos espazos de interese recollidos nos artigos 54, 57 e 
58 do Decreto 20/2011, do 10 de febreiro, polo que se aproba definitivamente o Plan de ordenación do 

litoral de Galicia, agás no que afecte ás actuacións estratéxicas do título IV da LOLGA, cuxas disposicións 
serán aplicables a partir da súa entrada en vigor. 
 
 
CORRECCIÓNS 
 
Corríxese o artigo 430 da normativa, en canto a definición do ámbito relativo aos terreos rústicos situados 
fóra dos núcleos rurais e do solo urbano que se atopen a unha distancia inferior a 200 metros da ribeira 
do mar, a fin de corresponderse co actualmente regulado na normativa urbanística. 
 
Corríxese o artigo 431, referido aos usos e actividades no solo rústico de protección de costas, para ter 
en conta que de conformidade co previsto na disposición transitoria segunda da Lei 4/2023, do 6 de xullo, 
de ordenación e xestión integrada do litoral de Galicia (LOLGA), relativa á aplicación transitoria do Plan 
de ordenación do litoral de Galicia, ata a súa revisión manterase o réxime xurídico das áreas de 
protección costeira, dos corredores e dos espazos de interese recollidos nos artigos 54, 57 e 58 do 
Decreto 20/2011, do 10 de febreiro, polo que se aproba definitivamente o Plan de ordenación do litoral 
de Galicia, agás no que afecte ás actuacións estratéxicas do título IV da LOLGA, cuxas disposicións 
serán aplicables a partir da súa entrada en vigor. 
 
 
 

4- Planimetría 
 
Finalmente, en canto á correcta representación na documentación gráfica do deslinde do dominio público 
marítimo-terrestre e as súas servidumes de tránsito e protección, estarase ao informe en materia de 
costas que sobre o particular debe acadar o concello da Administración do Estado, en virtude do disposto 
no artigo 117.2 da Lei 22/1988, do 28 de xullo, de costas, e concordantes do Regulamento xeral de 
costas, aprobado polo Real Decreto 876/2014, do 10 de outubro. 
 
 
CORRECCIÓNS 
 
En canto a correcta representación do deslinde de dominio público marítimo-terrestre e as súas 
servidumes de tránsito e protección (e zona de influencia ), incorporáronse ao Documento as correccións 
solicitadas segundo o Requirimento remitido polo MITECO. 
 
 
 
Vigo, a 17 de maio de 2025 
 
Polo equipo redactor 
 
 
 
Asdo. José A. Comesaña García, arquitecto 

